
ᐱᔾᔪᑎᖓ: ᓱᕈᓯᕐᓂᒃ ᐊᑐᕐᓂᕐᓗᐃᖃᑦᑕᖅᑐᑦ ᓄᓇᕗᒥ (ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᕐᓂᑯᑦ) 

ᐱᔾᔪᑎᖓ: ᖁᓄᔪᕐᓂᐊᕐᓂᖅ ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᒃ ᓄᓇᕗᒥ ᐃᓱᒫᓗᒍᑕᐅᖏᓐᓇᓕᕐᒪᑦ. ᓱᕈᓯᑦ ᐊᒻᒪᓗ ᒪᒃᑯᒃᑐᑦ 
ᓄᓇᕗᒥ ᓵᓐᖓᒃᓯᖃᑦᑕᕐᒪᑕ ᖁᓄᔪᕐᓂᐊᖅᑕᐅᓂᕐᒧᑦ ᖁᓖᖅᓱᖅᑐᒍ ᐅᓄᖅᑐᐃᖅᓱᕐᓂᖅᓴᐅᓪᓗᑎᒃ ᑲᓇᑕᒥ 
ᑕᐃᒪᐃᑕᐅᕙᒃᑐᓂ.  ᑖᒃᑯᐊ ᐱᓂᕐᓗᒃᑕᐅᓂᐅᔪᑦ ᐃᕐᖐᓐᓇᖅ ᑎᒥᒃᑯᑦ ᐋᓐᓂᕈᑕᐅᓪᓗᑎᒃ, ᐃᒃᐱᓂᐊᓂᒃᑯᑦ, ᐊᒻᒪᓗ 
ᐃᓱᒪᒃᑯᒃ ᐊᒃᑐᐃᓂᖃᒻᒪᕆᖃᑦᑕᖅᑕᑦ, ᐊᒻᒪᓗ ᓯᕕᑐᔪᒧᑦ ᓱᕋᒃᓯᖃᑦᑕᖅᑐᑦ ᓱᕈᓯᐅᑉ ᐊᒻᒪᓗ ᒪᒃᑯᒃᑐᑦ ᐃᓅᓯᖏᓐᓂ 
ᑕᐃᒪᓐᓇ ᐱᓂᕐᓗᒃᑕᐅᓯᒪᑎᓪᓗᒋᑦ. 

ᐃᓕᓴᖅᓯᔪᖓ ᑕᒪᓐᓇ ᐅᖃᐅᓯᕆᔭᕐᓂᖏᒻᒪᑦ ᑲᑎᒪᐅᑎᒋᓗᒍ, ᑭᓯᐊᓂᓕ ᐱᓕᕆᐊᒃᓴᕆᒐᑦᑎᒍ ᓂᑯᕕᓪᓗᑕ 
ᓂᓪᓗᐊᔾᔪᑎᓗᒋᑦ ᑕᐃᒃᑯᐊ ᓇᖕᒥᓂᖅ ᓂᓪᓕᐊᔪᓐᓇᖏᑦᑐᑦ. ᐃᒃᐱᒍᓱᖕᒪᑕ ᐃᓄᐃᑦ ᐃᓱᒪᓕᐅᖅᑎᐅᔪᓂ 
ᐱᓕᕆᐊᖃᖅᑐᑦ ᖃᐅᔨᒪᑦᓯᐊᖁᓪᓗᒋᑦ ᓯᐊᒻᒪᒃᑎᖅᓯᒪᓕᕐᓂᖓᓂᒃ ᓱᕈᓯᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ 
ᐊᑐᕐᓂᕐᓗᒃᑕᐅᖃᑦᑕᕐᓂᖏᑦ, ᐊᒻᒪᓗ ᐃᓕᓯᐅᕋᐃᓇᑕ ᐅᐸᓗᖓᐃᔭᐅᑎᒃᓴᓂᒃ ᑭᐅᔾᔪᑎᒃᓴᐅᒐᔭᖅᑐᓂᒃ ᑕᒪᑐᒧᖓ. 

ᐅᒃᐱᕈᓱᒃᑲᒪ ᐊᑲᐅᓛᖑᓇᓱᒋᓪᓗᒍ ᑕᖅᑲᒃᑯᐊ ᑐᓵᑎᓪᓗᒋᑦ ᑭᒡᓕᓯᓂᐊᖅᑕᐅᓯᒪᔪᓂᒃ ᑐᓴᕆᐊᒥᒃ ᐊᒻᒪᓗ 
ᐊᓯᔾᔨᖅᑕᕐᓂᕆᔭᖏᓐᓂᒃ ᓱᕈᓯᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ ᓇᓗᓇᐃᖅᓯᖁᓪᓗᒋᑦ ᐃᓱᒫᓗᒍᑕᐅᔪᓂᒃ, ᑕᒪᓐᓇ 
ᑭᐅᔭᐅᑦᓯᐊᖁᓪᓗᒍ. 

1. ᖃᔅᓯᑦ ᒫᓐᓇᐅᔪᖅ ᐊᑎᓕᐅᖅᑕᐅᓯᒪᕙᑦ ᖁᓄᔪᕐᓂᐊᕐᓂᕐᒧᑦ ᐱᕋᔭᒃᓯᒪᓂᖏᓐᓂᒃ ᓄᓇᕗᒥ? 
2. ᖃᔅᓯᐅᕙᑦ ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᕐᓂᕐᒧᑦ ᐱᕋᔭᒃᓯᒪᓂᑯᑦ, ᐃᖅᑲᖅᑐᐃᕕᒃᑯᑦ ᓱᒋᐊᖅᑕᐅᔾᔪᑎᖃᖅᑐᑦ 

ᓱᕈᓯᕐᓄᑦ ᖁᓄᔪᕐᓂᐊᖅᓯᒪᓂᖏᓐᓄᑦ? 
3. ᑭᓱᓂᒃ ᐊᑐᖃᑦᑕᖅᐸᑦ ᐱᓕᕆᐊᒥᒃ ᓇᓗᓇᐃᖅᓯᔾᔪᑎᖃᖅᑎᓪᓗᒋᑦ ᐊᑦᑕᕐᓇᖅᑐᓂᒃ ᓱᕈᓯᕐᓄᑦ 

ᖁᓄᔪᕐᓂᐊᕈᓐᓇᖅᑐᓂᒃ? 
4. “ᖃᔅᓯᐅᕙᑦ ᒫᓐᓇ ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᕐᓂᕐᒧᑦ ᐱᕋᔭᒃᓯᒪᔪᑦ ᓄᓇᕗᒥ ᐃᖅᑲᖅᑐᖅᑕᐅᓯᒪᓪᓗᑎᒃ 

ᓱᕈᓯᕐᓄᑦ ᖁᓄᔪᕐᓂᐊᖅᓯᒪᓂᖏᓐᓄᑦ, ᐊᒻᒪᓗ ᐊᑎᓕᐅᖅᑕᐅᓯᒪᓪᓗᑎᒃ ᓱᕈᓯᕐᓄᑦ ᖁᓄᔪᕐᓂᐊᕆᐊᖏᑦ 
ᐊᑦᑕᕐᓇᕐᓂᖏᓐᓂᒃ? 

5. ᑖᒃᑯᓇᓐᖓᑦ ᐊᑎᓕᐅᖅᑕᐅᓯᒪᔪᓂᑦ ᖁᓄᔪᕐᓂᐊᖅᓯᒪᔪᑦ ᐊᑎᓕᐅᕐᕕᖓᓐᓄᑦ ᓄᓇᕗᒥ, ᖃᔅᓯᐅᕙᑦ 
ᓄᓇᖃᖅᑐᑦ ᐃᖃᓗᖕᓂ ᐊᓄᓪᓚᓰᕕᖕᒦᑦᑐᑦ ᐊᒻᒪᓗ ᐊᓂᓯᒪᓕᖅᑐᑦ ᐊᓄᓪᓚᒃᓰᕕᖕᒥᑦ? 

6. ᑖᒃᑯᓇᓐᖓᑦ ᒫᓐᓇ ᐊᑎᓕᐅᖅᑕᐅᓯᒪᔪᓂᑦ ᖁᓄᔪᕐᓂᐊᖅᓯᒪᔪᑦ ᐊᑎᓕᐅᕐᕕᖓᓐᓄᑦ ᓄᓇᕗᒥ ᐊᒻᒪᓗ 
ᐃᖅᑲᖅᑐᖅᑕᐅᔭᕇᖅᓯᒪᓪᓗᑎᒃ ᓱᒋᐊᖅᑕᐅᔾᔪᑎᖃᖅᓯᒪᔪᑦ ᓱᕈᓯᕐᒥᒃ ᖁᓄᔪᕐᓂᐊᕐᓂᖓᓄᑦ, ᖃᔅᓯᑦ ᓄᓇᖃᖅᐸᑦ 
ᐃᖃᓗᖕᓂ ᐊᒻᒪ ᐊᓂᓯᒪᓕᖅᐸᑦ ᐊᓄᓪᓚᒃᓰᕕᖕᒥᑦ? 



7. ᑖᒃᑯᓇᓐᖓᑦ ᒫᓐᓇ ᐊᑎᓕᐅᖅᑕᐅᓯᒪᔪᓂᑦ ᖁᓄᔪᕐᓂᐊᖅᓯᒪᔪᑦ ᐊᑎᓕᐅᕐᕕᖓᓐᓄᑦ ᓄᓇᕗᒥ ᐊᒻᒪᓗ 
ᐊᑎᓕᐅᖅᑕᐅᓯᒪᓪᓗᓂ ᐊᑦᑕᕐᓇᕐᓂᖓᓂᒃ ᓱᕈᓯᕐᓄᑦ ᖁᓄᔪᕐᓂᐊᑐᐃᓐᓇᕆᐊᖃᕐᓂᖓᓂᒃ, ᖃᔅᓯᐅᕙᑦ 
ᓄᓇᖃᖅᑐᑦ ᐃᖃᓗᖕᓂ ᐊᓄᓪᓚᒃᓰᕕᖕᒥ ᐊᒻᒪᓗ ᐊᓂᓯᒪᓕᖅᑐᑦ ᐊᓄᓪᓚᒃᓰᕕᖕᒥᑦ? 

8. ᖃᓄᐃᑦᑐᓂᒃ ᐃᖅᑲᖅᑐᐃᕕᒃᑯᑦ ᒪᓕᒋᐊᖃᖅᑕᖏᓐᓂᒃ ᐋᖅᑭᒡᓯᖃᑦᑕᖅᐸᑦ ᑕᒪᒃᑯᓄᖓ ᖁᓄᔪᕐᓂᐊᖅᓯᒪᓂᕐᒧᑦ 
ᐱᕋᔭᒃᓯᒪᔪᓄᑦ? 

9. ᖃᓄᐃᑦᑐᓂᒃ ᐃᖅᑲᖅᑐᐃᕕᒃᑯᑦ ᒪᓕᒐᖃᖅᑎᑦᓯᖃᑦᑕᖅᐸᑦ ᐊᑎᓕᐅᖅᑕᐅᓯᒪᔪᓄᑦ ᐃᖅᑲᖅᑐᐃᕕᒃᑯᓪᓗ 
ᓱᒋᐊᖅᑕᐅᔾᔪᑎᖃᖅᑐᓄᑦ? 

10. ᖃᓄᐃᑦᑐᓂᒃ ᒪᓕᒐᖃᖅᑎᑕᐅᕙᒃᐊᖓᑦ ᐅᕝᕙᓘᓐᓃᖅ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᓕᐅᖃᑦᑕᖅᐸᑦ 
ᖁᓄᔪᕐᓂᐊᕐᓂᒃᑯᑦ ᐃᖅᑲᖅᑐᖅᑕᐅᓯᒪᔪᓄᑦ ᐊᒻᒪᓗ ᐊᑎᓕᐅᖅᑕᐅᓯᒪᑎᓪᓗᒋᑦ ᐊᑦᑕᕐᓇᖅᑐᑦ ᓱᕈᓯᕐᓂᒃ 
ᖁᓄᔪᕐᓂᐊᑐᐃᓐᓇᕆᐊᖃᖅᑐᑦ ᐊᑎᓕᐅᕐᕕᖓᓐᓂ? 

11. ᑕᖅᑲᒃᑯᐊ ᑐᓴᖅᑎᑕᐅᖃᑦᑕᖅᐸᑦ ᐊᑎᓕᐅᖅᑕᐅᓯᒪᔪᖅ ᖁᓄᔪᕐᓂᐊᖅᓯᒪᔪᑦ ᐊᑎᖃᕐᕕᖓᓂ 
ᐊᑎᓂᑕᐅᓂᐊᓕᕌᖓᑕ ᐊᓄᓪᓚᒃᓰᕕᖕᒥᑦ? 

12. ᖄᒃᑲᓐᓂᐊᒍᑦ ᐅᔾᔨᖅᑐᕈᑎᓂᒃ ᓴᖅᑭᑦᑎᖃᑦᑕᖅᐸᑦ ᐊᓂᓂᐊᓕᕌᖓᑦ ᐊᓄᓪᓚᒃᓯᖅᑕᐅᔪᖅ ᐊᑦᑕᕐᓇᖅᑐᖅ 
ᖁᓄᔪᕐᓂᐊᑐᐃᓐᓇᕆᐊᖃᕐᓂᖓᓄᑦ? 

13. ᖃᓄᐃᑦᑐᓂᒃ ᒪᓕᒐᖃᖅᑎᑦᓯᕙᑦ ᐅᐸᒍᑎᑦᑕᕆᐊᖃᖅᑎᓪᓗᒋᑦ ᐃᒻᒥᓂᒃ ᓇᓗᓇᐃᕆᐊᖅᑐᕐᓗᑎᒃ 
ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᕐᓂᒃᑯᑦ ᐱᕋᔭᒃᓯᒪᔪᑦ ᐊᑎᖃᕐᕕᖓᒍᑦ? 

14. ᖃᓄᐃᑦᑐᓂᒃ ᒪᓕᒐᖃᖅᑎᑦᓯᕙᑦ ᐅᐸᒍᑎᑦᑕᕆᐊᖃᖅᑎᓪᓗᒋᑦ ᐃᒻᒥᓂᒃ ᓇᓗᓇᐃᕆᐊᖅᑐᕐᓗᑎᒃ 
ᐊᑎᓕᐅᖅᑕᐅᓯᒪᔪᑦ ᐊᑦᑕᕐᓇᕐᓂᖏᓐᓂᒃ ᓱᕈᓯᕐᓄᑦ ᖁᓄᔪᕐᓂᐊᑐᐃᓐᓇᕆᐊᖃᕐᓂᖏᓐᓂᒃ ᓄᓇᕗᒥ? 

15.  ᖃᓄᖅ ᐊᑯᓚᐃᑎᒋᕙ ᑕᐃᒃᑯᐊ ᐃᖅᑲᖅᑐᖅᑕᐅᓯᒪᔪᑦ ᖁᓄᔪᕐᓂᐊᕐᓂᕐᒧᑦ ᑐᓴᖅᑎᑦᓯᖃᑦᑕᕆᐊᖃᕐᓂᖏᑦ 
ᐊᖏᕐᕋᖏᑕ ᑐᕌᕈᑎᖏᑦ ᐊᓯᔾᔨᕌᖓᑕ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑎᖓ ᐊᑐᖃᑦᑕᖅᑕᖓ, ᐃᖅᑲᓇᐃᔭᕐᕕᖓ 
ᐅᕝᕙᓘᓐᓃᑦ ᐊᑭᓕᖅᓱᖅᑕᐅᒐᓂ ᐱᓕᕆᕕᒋᖃᑦᑕᖅᑕᖓᓂ, ᐊᒻᒪᓗ ᖃᓄᖅ ᑕᒪᒃᑯᐊ ᒪᓕᑦᓯᐊᖅᑎᑕᐅᕙ 
ᐊᒻᒪᓗ ᓇᓗᓇᐃᖅᑕᐅᕙᒃᐸᑦ? 

16. ᖃᓄᑎᒋ ᐊᑯᓚᐃᑎᒋᔪᒥᒃ ᑐᓴᖅᑎᑦᓯᔭᕆᐊᖃᖅᐸᑦ ᑕᐃᒃᑯᐊ ᐃᖅᑲᖅᑐᖅᑕᐅᓯᒪᔪᑦ ᖁᓄᔪᕐᓂᐊᕐᓂᕐᒧᑦ ᐊᒻᒪ 
ᐊᑦᑕᕐᓇᖅᑑᓂᕋᖅᑕᐅᔪᑦ ᓱᕈᓯᕐᒧᑦ ᖁᓄᔪᕐᓂᐊᑐᐃᓐᓇᕆᐊᖃᕐᓂᖓᓂᒃ ᑐᕌᕈᑎᖓ ᐊᓯᔾᔨᖅᑎᓪᓗᒍ, 
ᒪᓕᒐᖅᑎᒍᑦ ᐊᑎᖓ, ᐃᖅᑲᓇᐃᔭᕐᕕᖓ ᐊᑭᓕᖅᓱᖅᑕᐅᒐᓂᓘᓐᓃᑦ ᐱᓕᕆᕕᖓ, ᐊᒻᒪ ᖃᓄᖅ ᑕᒪᓐᓇ 
ᓇᓗᓇᐃᖅᑕᐅᔾᔪᑎᖃᖅᐸ? 

17. ᖃᓄᐃᑦᑐᓂᒃ ᓱᒋᐊᖅᑕᐅᔾᔪᑎᖃᖅᐸᑦ ᖁᓄᔪᕐᓂᐊᕐᓂᑯᑦ ᐊᖑᒻᒪᑎᖏᑦᑐᑦ ᒪᓕᒐᖅᑎᒍᑦ 
ᐊᑐᕆᐊᖃᖅᑕᖏᓐᓂᒃ? 

18. ᖃᓄᑎᒋᓕ ᐊᑯᓚᐃᑎᒋᔪᒃᑯᑦ ᓱᒋᐊᖅᑕᐅᔾᔪᑎᐅᔪᑦ ᑲᔪᓯᔪᓐᓇᓐᖏᓚᑦ ᐊᑎᓕᐅᖅᑕᐅᒪᕕᒃᑯᑦ ᑎᓕᓯᔾᔪᑎᑦ 
ᐊᑐᖅᑕᐅᑎᓪᓗᒋᑦ?  ᓈᓴᐅᑎᒥᒃ ᑕᑯᒃᓴᕈᖅᑎᑦᓯᓗᑎᑦ ᑲᔪᓯᖏᓐᓂᑯᓂᒃ ᒪᓕᒋᐊᖃᖅᑕᖏᓐᓂᒃ 
ᒪᓕᒃᓯᒪᓐᓂᖏᑦᑐᑦ ᑮᓇᐅᔭᓕᕆᓐᓇᐃᑦ ᐊᕐᕌᒍᑦ ᑕᓪᓕᒪᓐ ᐃᓗᐊᓂ ᑭᖑᓕᕇᒃᑕᕐᓗᒋᑦ. 

19. ᑕᐃᒃᑯᐊ ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᖅᓯᒪᔪᑦ ᐊᑎᓕᐅᕐᕕᖓᒍᑦ ᑐᓴᖅᑎᑦᓯᔭᕆᐊᖃᖅᐸᑦ ᐸᓖᓯᒃᑯᓐᓂᒃ 
ᐊᐅᓪᓚᕐᓂᐊᓕᕌᖓᑕ ᐊᓯᖏᓐᓄᑦ ᓄᓇᓕᖕᓄᑦ? ᑐᓴᖅᑎᑦᓯᒋᐊᑐᖏᑉᐸ ᐊᐅᓪᓚᓕᖅᑎᓪᓗᒋᑦ ᓱᒻᒪᑦ 
ᑕᐃᒪᐃᓐᖏᓚᖅ? 


